
Pigisanik aalaakkaasunik arsaarinnissuteqartarnermi suleriaaseq pillugu Kalaallit 

Nunaannut inatsisip allanngortinneqarnissaanut Inatsimmut Namminersorlutik 

Oqartussat isumaqataanissaat pillugu Inatsisartut aalajangiiffigisassaattut siunnersuut 

Isumaginninnermut, Suliffeqarnermut, Ilaqutariinnut Nunamullu Namminermut 

Naalakkersuisumit saqqummiunneqartoq 

 

pillugu 

 

Inatsisinut Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

 

 

Ataatsimiititaliap suliarinninnermini uku inuttarai: 

 

Inatsisartunut ilaasortaq Bo Martinsen, Demokraatit, siulittaasoq 

Inatsisartunut ilaasortaq Kuno Fencker, Naleraq, siulittaasup tullia 

Inatsisartunut ilaasortaq Karen-Marie Kyed Frederiksen, Demokraatit  

Inatsisartunut ilaasortaq Paarma Lund Kreutzmann, Inuit Ataqatigiit 

Inatsisartunut ilaasortaq Aqqalu C. Jerimiassen, Atassut 

 

 

UKA2026-mi ulloq 1. oktober 2026-mi siullermeerinninnerup kingorna ataatsimiititaliap 

siunnersuut misissorpaa. 

Siunnersuutip imarisaa siunertaalu 

Pigisanik aalaakkaasunik arsaarinnissuteqartarnermi suleriaaseq pillugu danskit inatsisaata 

nutaap ulloq 1. januar 2028-mi atuutilertussanngorlugu akuersissutigineqartoqarnissaanik 

naatsorsuutiginninnerup nassatarisaanik inatsisip ilusiligaanerata allanngortinneqarnissaa 

siunnersuutikkut siunertarineqarpoq.  

 

Taamaalillunilu imarisaata allanngortinneqarneranik siunnersuut imaqanngilaq, taamaalillunilu 

inatsisitigut inissisimaffik allannguuteqartinneqassanani.  

 

Siunnersuutip Inatsisartunit siullermeerneqarnera 

Siunnersuutip siullermeerneqarnerani siunnersuutip siunertarisaa erseqqissumik 

taperserneqarpoq, tassa Kalaallit Nunaanni pigisanik aalaakkaasunik 

arsaarinnissuteqartarnermut inatsisitigut tunngavigineqartup qaqugukkulluunniit 

ersariissuusariaqarlunilu nutarterneqarsimanissaa isumaqataaffigineqarmat. 

 

Missingiutip kalaallisuua iluarsineqartariaqartunik kukkuneqartoq partiinit arlalinnit 

oqaatigineqarpoq.  

 

Tamanna tunngavigalugu siunnersuut ataatsimiititaliamit suliarineqartussanngorlugu 

innersuunneqarpoq. 

 

Siunnersuutip aningaasaqarnikkut kingunerisassai 

Aalajangiiffigisassatut siunnersuutit piviusunngortinneqarneranni aningaasaqarnikkut allaffis-

sornikkullu kingunerisassat siunnersuutip tunngavilersuutitaani nassuiaatigineqartassasut 

Inatsisartut suleriaasianni § 33, imm. 1-imi allassimavoq.  

 

Tamanna naapertorlugu siunnersuutip aningaasaqarnikkut allaffissornikkullu 

kinguneqarnissaata naatsorsuutigineqannginnera siunnersuummi nalunaarneqartoq 

ataatsimiititaliamit maluginiarneqarpoq.   

 

Ataatsimiititaliap siunnersuummut oqaaseqaatai 

Ataatsimiititaliamit aallarniutigalugu oqaatigineqassaaq siunnersuut partiinit tamarmiusunit 

taperneqarmat. 

 

Ataatsimiititaliap paasivaa siunnersuummut tunngatillugu ajornartorsiutaasoq tassatuaammat 

siunnersuutip kalaallisoortaata nutserneqarnerani kukkunerit. Tamanna tunngavigalugu 

siunnersuutip aappassaaneerneqarnissaa sioqqullugu kukkunerit taakku iluarseqqullugit 

Naalakkersuisut ataatsimiititaliamit kaammattorneqarput.  

Ataatsimiititaliap inassuteqaatai 

• Ataatsimiititaliap isumaqatigiittup siunnersuut akuerineqassasoq inassutigaa.  

 

 

 

 

  



 

28.10.2026 UKA2026/248 

 

4 

____________ 

UKA2026/248 

J.nr.: 01.33.03-00222 

J.nr.: 01.25.01/26EM-LABU-00248 

 

 

Ataatsimiititaliap taama oqaaseqaateqarluni isumaliutissiissummilu allassimasutut paasinnil-

luni siunnersuut aappassaaniigassanngortippaa. 

 

 

 

 

 

 

 

 

 

 

 

 

Bo Martinsen 

Siulittaasoq 

 

 

 

 

 

 

 

 

 

Kuno Fencker 

Siulittaasup tullia 

 

 

 

Karen-Marie Kyed 

Frederiksen 

   

 

 

 

 

 

 

Paarma Lund Kreutzmann 

 

 

 

 

 

 

 

Aqqalu C. Jerimiassen 

 

 

 

 

 
 
 
 
 
 
 
 
 
 
 
 
 
 
 
 
 


